
Fetoshi: Fjalimi i Vucigit né OKB synoi t'i béjé
presion Peréndimit

Arben Fetoshi, drejtues i Institutit pér Studime té Luftés Hibride "Octopus”, thoté se fjalimi i presidentit serb
Aleksandar Vugig né Asamblené e Pérgjithshme té& Kombeve té Bashkuara u ndértua mbi disa shtylla: narrativén
pér Kosovén, akuzat ndaj Kroacisé dhe lavdérimet pér Presidentin Trump. Sipas tij, kéto elemente zbulojné
objektivat e “Botés Serbe” dhe shérbejné pér t& legjitimuar agresionin e Vladimir Putinit né Ukrainé.

Neé analizén e tij me titull “Recetat perfide t& Serbisé né Nju Jork: Moralizimet e Vugigit né Asamblené e
Pérgjithshme si presion ndaj Peréndimit”, Fetoshi vieréson se Vucigi e pérdori foltoren e OKB-sé pér ta ushtruar
presion ndaj vendeve peréndimore. Presidenti serb, sipas tij, e paraqiti Serbiné si viktimé t& “padrejtésisé” sé
Peréndimit dhe ndérhyrjen e NATO-s né vitin 1999 si ngjarjen gé pretendohet se “shkatérroi” rendin
ndérkombétar.

Fetoshi e analizon fjalimin pértej ¢éshtjes sé Kosovés, duke e vendosur até né njé kuadér mé té gjeré rajonal
dhe gjeopolitik. Ai argumenton se Vugigi u pérpoq té vinte né gendér idené e njé padrejtésie t& Peréndimit ndaj
Serbisé, ndérsa la né hije pérgjegjésité dhe realitetin e luftérave té viteve '90.

“Na ishte njéheré njé ministér finok, qé i kishte ngjizur ambalazhat pér terrorin e shefit té tij dhe 30 vjet mé pas,
né kryeqendrén e diplomacisé botérore, tentoi t'i ‘gozhdojé’ ata qé e ndalén terrorin, spastrimin etnik dhe
gjenocidin né Kroaci, Bosnjé-Hercegoviné e Kosové”, shkruan Fetoshi né hyrje té analizés.

Sipas tij, presidenti serb u pérpoq té lidhte né té njéjtén skemé argumentuese Kosovén e periudhés 1999-2008
me Ukrainén e sotme. Né& kété& ményré, ndérhyrja e NATO-s dhe njohja e pavarésisé sé Kosovés paragiten si
precedent g&, sipas Vucigit, hapi “Kutiné e Pandorés”. Fetoshi thekson se njé gasje e tillé anashkalon
represionin, masakrat, dhunimet dhe spastrimin etnik, t& dokumentuara nga Tribunali Penal Ndérkombétar pér
ish-Jugosllaviné dhe té lidhura me reagimin e Peréndimit.

Al permena gjiinasntu akiakuzen ane procesin gjyqesor naaj >1opoaan mMiosnevigit, si ane venaimet
pérfundimtare kundér zyrtaréve té larté politiké, ushtaraké dhe policoré serbé. Pér akuzat e Vugigit ndaj
Kroacisé, té cilén e ka fajésuar pér “ringritjen e nazizmit” dhe pér “krenariné me té kaluarén naziste”, pretendime
qé sollén reagimin e menjéhershém té kryeministrit Andrej Plenkovig, Fetoshi thoté se ato synojné t& ndértojné
njé viktimizim serb pérmes pérzgjedhjes sé njéanshme té ngjarjeve té Luftés sé Dyté Botérore.

Njé kapitull t& vecanté né analizé i kushtohet marrédhénies sé Vuciqit me Shtetet e Bashkuara t& Amerikés.
Fetoshi vleréson se presidenti serb u pérpoq ta ndajé politikén amerikane né dy pjesé: Presidentin Clinton e
etiketon si “rrénues” té rendit ndérkombétar, ndérsa Presidentin Trump e paraget me tone lavdéruese dhe si njé
“shpresé&” pér korrigjimin e kétij rendi.

Po ashtu, Fetoshi e kundérshton pretendimin e Beogradit pér “neutralitetin” e Serbisé. Sipas tij, rreshtimi
strategjik i vendit drejt Rusisé dhe Kinés bie ndesh me kété deklaraté, ndérkohé& gqé Serhia synon té pérfitojé
edhe nga procesi i integrimit europian.

Né kété kuadér, ai e ciléson Vugigin si njé “z&dhénés europian” t& Putinit pér narrativén e standardeve t& dyfishta
té Peréndimit. Fetoshi shton se fjalimi i presidentit serb nuk mund té kuptohet plotésisht pa u paré edhe raporti i
tij me trashégiminé politike t& Slobodan Milloshevigit.

Ai sjell né vémendje deklaratat e Vucigit pér Milloshevigin gjaté vitit 2018, si dhe diskutimet e fundit né Serbi pér
rehabilitimin politik t& ish-presidentit jugosllav. Sipas Fetoshit, shmangia e pérgjegjésisé pér periudhén e
Milloshevigit nuk lidhet vetém me ményrén e interpretimit té historisé, por edhe me pérshtatjen e projektit
nacional serb me rrethanat e shekullit XXI.

Fetoshi e lidh kété zhvillim me konceptin e “Botés Serbe”, té cilin e pérshkruan si njé version té riformatuar té
objektivave t& méparshme nacionaliste. Ndryshe nga e kaluara, ky projekt shfaget mé pak pérmes deklarimeve
té drejtpérdrejta dhe mé shumé pérmes narrativave historike, viktimizimit, ndikimit politik dhe marrédhénieve
strategjike.

Né pérmbyllje, analiza fokusohet te ményra se si politika pércillet pérmes komunikimit. Duke iu referuar
interaksionizmit simbolik t& George Herbert Mead, Fetoshi argumenton se faktet nuk marrin vetvetiu njé kuptim
politik; ai kuptim krijohet pérmes ményrés se si interpretohen dhe vendosen né njé kornizé té caktuar. Sipas tij,
pikérisht kjo e shpjegon réndésiné e strategjisé sé ndjekur nga Vugiqi.

Fetoshi véren se né realitetin digjital té “pas sé vértetés”, dokumentet gjyqésore dhe raportet historike mund té
mos arrijné te publiku, ndérsa interpretimet politike t& sé shkuarés mund té riformatohen pér t'iu pérshtatur
audiencave té reja.

Pérballé késaj, ai pérmend raportet e Human Rights Watch dhe Amnesty International pér Kosovén, vendimet e
ICTY-sé, si dhe rastet e varrezave masive né Batajnicé, Petrovo Selo e Rudnicé. Kéto, sipas tij, pérbéjné njé
kundérpeshé dokumentare ndaj narrativés qé ndérhyrjen e NATO-s e paraqet si "Mékat” t& Peréndimit.
“Komunikimi | vazhdueshém i fakteve, me kuptimin e provuar nga drejtésia dhe té dokumentuar nga mediat,
éshté formula mé e miré pér dekonstruktimin e ‘kurthit narrativ’ té Vucigit”, ka shkruar Fetoshi.

